
FRAN U HOBZ

1. Hjiel mill-Imghoddi

Fran fil-Gran Kastell

Fejn inbena l-ewwel forn £"Ghawdex ma nistghux nghidu.
Imma fil-Gran Kastell kien hemm il-fran ukoll minkejja ¢-
cokon tieghu. Infatti nsibu 1i fis-seklu 16 kienet inqalghet
tilwima ghax xi hadd beda jibni forn qrib hafna tat-tieqa ta’
wiehed mill-girien. Dan ipprotesta ma’ l-awtoritajiet ghax
id-duhihan kien se jidhollu fid-dar. Ligi miktuba ma kienx
hemm. Ikkonsultaw il-bandi u ssejjah ukoll Andrea de Santoro
biex jixhed x’kienet il-konswetudni jew id-drawwa f’kazijiet
bhal dan. U de Santoro xehed li 1-forn irid ikun tlett ixbar
imbieghed mill-hajt divizorju. Din il-konswetudni kellha s-
sahha ta’ ligi u ghalhekk minn dak in-nhar ’il quddiem saret
regolament.!

Zewg Kwalitajiet ta’ Hobs

Skond Bandu tal-10 ta’ Ottubru, 1586, dak iz-zmien kien
hemm zewg kwalitajiet ta’ hobz. Kien hemm il-hobz tal-
qamh, li kien jizen tlettax-il ugija (26.46 grammi jew kemm
kemm aktar minn kwart u nofs), u hobz tal-mahlut, tal-qamh
u tax-xghir, ta’ lewn kannella ¢ar. Dan kien jizen hmistax-il
ugija (0.397 ta’ kilogramm jew man-nofs artal). Dawn iz-
zew§ tipi ta’ hobz kienu jinbieghu l-istess, zewg grani jew
habbtejn, meta l-paga kienet 40 habba (3 soldi u 4 habbiet
jew 3.3 ewrocentezmi) kull jum. Minbarra li kien ikun nieges
mill-piz, dak iz-zmien il-hobz mhux dejjem kien ikun imsajjar
sewwa, ghandu mnejn minhabba nuqqgas ta’ hatab ghalkemm
id-dokument ma jghidx ghaliex.?

Il-Furnar Jacobo Greco

Fis-sena 1592 insibu furnar imsemmi b’ismu, ¢ertu Jacobo
Greco (Gakobb Grech jew Gakbu Grech). Dan kien ghamel
offerta lill-Universitas ta’ Ghawdex, li kienet il-Gvern Lokali
tal-gzira. Dan offra li jkabbar il-hobz b’ugija u jaghmel hobz
ta’ tlettax-il ugija (mela kien ¢kien!), imsajjar sewwau jibga’

jbighu bil-prezz ta’ qabel, basta l-Universitas toffrilu modd
(salma) gamh fi dqiq kull jum. Il-hatab u l-injam kien se
jaghmel tajjeb ghalihom hu. Il-gurati laqghu l-offerta. Milli
jidher dan Jacobo Greco kellu forn kbir mhux hazin ghalkemm
id-dokument ma jsemmi xejn.’

Hobz b’llma Pur

Minhabba n-natura tax-xoghol jidher li fis-seklu 16 l-akbar
ghadd ta’ fran kienu jinsabu r-Rabat. IZzda milli jidher xi
hadd kien gieghed jingeda bl-ilma tal-bjar b’abbuz ghax 1-
ilma tal-bjar jista’ jkun ikkontaminat u mnigges. Hobz
maghgun b’dan l-ilma seta’ jkun ta’ periklu ghas-sahha tal-
poplu. L-akkattapani kienu dejjem ghassa ghall-kwalita ta’
ikel li jinbiegh ghal dawk li huma piz, kwalitd u prezz.
Ghalhekk, fis-6 ta’ Settembru, 1592, hareg bandu biex hadd
ma juza izjed ilma tal-bjar ghall-ghagna tal-hobz, imuma dan
I-ilma kellhom imorru jgibuh mill-Ghajn il-Kbira fit-truf tar-
Rabat, kif nafu, fit-triq li tichu ghax-Xlendi.*

Il-Gran Kastell: il-Belt, ié-Centru Abitat tal-Giira
Ghawdxija

Fis-seklu 16 u 17 il-Gran Kastell, maghruf bhala “Il-Belt”
kien ghadu ¢-¢entru abitat tal-gzira Ghawdxija. Ghathekk il-
furnara kienu jfittxu li jmorru jbighu I-hobz hemmhekk, ghax
hemm kienet toqghod il-maggoranza tal-popolazzjoni. Dan
seta’ holoq iffullar Zejjed u kwistjonijiet bla bzonn. Ghalhekk
l-akkattapani riedu li jirregulaw din il-haga wkoll. Ghalhekk,
f'Settembru, 1698, hareg bandu biex il-panettieri (dawk [i
jbighu I-hobz) imorru jbighu I-hobz hemmhekk meta
jmisshom biss u hekk il-bejgh tal-hobz fil-Kastell gie rregulat.®

Iijed Ismijiet ta’ Furnara

Minn dokument iffirmat fis-sena 1703 insiru nafu b’hames
furnara ohra li kienu jahdmu f"Ghawdex dik il-habta tal-
bidu tas-seklu 18. Dawn kienu Guzeppi Cumbo, Marija -
Sultana, Maruzza Farrugia, Ambrog Vella u Mikiel Borg,.



Skont dan id-dokument, dawn il-
furnara, i kien irranga maghhom
Vittorio Grech, wiehed mis-servi tal-
Palazz tal-Gvernatur, kellhom
jipprovdu I-hobz ghall-Piazza d’Armi
jew il-gwarnigjon ta’ suldati li kienu
jiehdu hisieb id-difiza ta” Ghawdex taht
dawn il-kondizzjonijiet:

1. Iridu jipprovdu l-hobz kull jum,

Hdud u festi inkluzi.

2. Iridu jahdmu hobz tal-qamh.

3. Kullhobza trid tkun tizen tlettax-
il ugija.

4. 1l-hobzirid ikun maghgun tajjeb
u mohmi sewwa bhal dik il-
hobza li kienet saret mill-furnara
fil-prezenza ta’ l-akkattapani, I-
uffi¢jal responsabbli mill-kwalita
ta’ l-ikel u mill-indafa fis-suq.

5. Min sejintrabat li jaghmel il-hobz lill-Piazza u mbaghad

jongos li jaghmel hekk, jehel multa ta’ hmistax-ir thieghi
(2s jew 10c jew 25 ewrocentezmu) li kellha tittiched
kollha mill-Universitas. '

H-prezz tal-hobz ma jidhirx ghax dan kellu jkun dak i
kien fis-sehh dik il-habta.t

Mill-Qamh u x-Xghir sal-Hob?,

Mid-dokumenti miktuba fil-15 u fis-26 ta’ Ottubru, 1703,
insiru nafu minfejn u kif kien jasal il-hobz ghand il-poplu
Ghawdxi ta’ dak iz-zmien.

II-qamh, ix-xghir u I-mahlut kien jigi impurtat mill-Gvern.
L-Universitas jew Gvern Lokali ta’ Ghawdex kienet tixtri
kemm ikollha bzonn ghall-popolazzjoni Ghawdxija, u tahznu
fl-imhazen u I-fosos li kien hemm fil-Gran Kastell.

Il-gamh kien imbaghad jinbiegh bl-offerta lil min joffri 1-
izjed biex hekk il-flus zejda li ddahhal I-Universitas jitqiesu
bhala taxxa (imsejha / Bollo) ghat-tiswijiet tas-swar u l-hlas
tan-nies tad-Dejma.

Min jixtri I-qamh imbaghad kien ibighu lill-furnara, li I-
ewwel kienu jithnuh ghand it-tahhan, imbaghad igharbluh u
jaghmluh dqiq u mahlut ghall-hobz.

Meta nkitbu d-dokumenti li semmejna jidher li l-offerta li
kienet saret kienet baxxa wisq. Ghalhekk, fl-ittra tieghu tas-
26 ta’ Ottubru, 1703, is-Siniskalk (is-Siniskalk kien il-
Kavalier li kien jikkmanda s-suldati) qal lill-Universitas ta’
Ghawdex biex johorgu sejha ohra ghall-offerti li kellha
tithabbar fil-Knisja Kolleggjata ta’ Ghawdex, il-Matrici, fil-
Gran Kastell, u fil-knisja parrokkjali ta’ San Gorg tar-Rabat.
Mill-fatt Ii s-sejha saret ukoll fil-knisja ta’ San Gorg tar-
Rabat, jidher li 1-biza’ mit-Torok kien nagas sew u n-nies
kienu diga bdew joqoghdu fi djar ikbar fis-subborg tac-
Cittadella.” :

IlI-Hob fost il-Klassijiet Socjali u fil-Furmarija

Ghal skopijiet ta’ kompletezza nghidu xi haga fuq kif kien
jitgassam il-hobz fost il-klassijiet socjali u fl-Isptar ta’ I-Ordni
tal-Kavalieri, imsejjah il-Furmarija, jigifieri s-Sacra

Infirmeria, 1-Belt Valletta, llum Dar il-Mediterran.

Mela, dari kien hawn fhiobz abjad ghall-klassijiet il-gholja
u fl-Infirmerija ta’ 1-Ordni lill-Kavalieri kienu jaghtuhom
minn dan il-hobz abjad.

Kien hawn hobz inqas abjad ghall-klassijiet tan-nofs. Mela
lill-haddiema u lill-manwala kienu jaghtuhom minn dan il
hobz, hob? tal-haddiema.

Kien hawn ukoll hob? tal-makhlut, maghruf ukoll bhala
kob% ismar, ghall-klassijiet il-baxxi. Lill-habsin u lill-ilsiera
kienu jaghtuhom minn dan il-hobz tal-mahlut.

Mela dari 1-hobz kien ghelm tal-klassi so¢jali. Minn hekk
tnisslet il-mistogsija: Dak x’hobz jiekol? Jigifieri, dak ta’
liema klassi hu? Dak x’kostumi ghandu?

Hob ta’ I-Ohxon
Kien hemm ukoll dari hobz imsejjah fiob? ta’ I-ohixon li
x’aktarx kien ikun fih ingredjenti ohra estranji ghal kollox
ghad-dqiq tal-qamh u tal-mahlut. Jista® jkun li kien xi tip ta’
hobz ghal meta kien jaqa’ 1-guh. Imma dwar dan il-hobz
hadd m’gharaf ighidli xejn.

